ANALISE DE TEXTO (ABAU)

I. PREGUNTAS 1 e 2.

Son preguntas relacionadas coa comprension do texto. Poden ser calquera das
seguintes: tema, titulo, resumo, esquema coas ideas principais e secundarias,
estrutura, intencionalidade do autor, punto de vista do autor sobre algun aspecto
(descritivo, humoristico, irénico...), caracterizacion de personaxes ¢ significado que

teiien no texto algunhas palabras ou expresions.

1. TEMA: E a idea central dun texto. A resposta esixe cumprir dous obxectivos: a
correcta comprension do texto e a capacidade de sintetizar o seu contido nun enunciado
breve e claro; unha tnica palabra non abonda para expresar o tema dun texto, pero unha
formula util pode ser a seguinte: buscar a palabra abstracta que mellor sintetice o texto

e engadirlle os complementos que a especifiquen. Fixate se piden oracién ou enunciado.

2. TITULO: A funcion dun titulo é chamar a atencion dos lectores. Expresarémolo
nunha palabra, frase ou oracion, tendo en conta as seguintes motivacions: anticipar o
contido, insinuar o tema, dar relevo a un personaxe... A redaccion do titulo debe ser

breve e estar relacionado co tema do texto.

3. RESUMO: Resumir un texto consiste en abreviar outro de maior extension,
sinalando as ideas esenciais e prescindindo do que ten menor importancia e do

redundante.

Lectura do texto para identificar as ideas fundamentais.

— Debe ser un texto breve (non superar as sei ou sete lifias) e estar estruturado en
un ou dous paragrafos.

— Indicaremos o tipo de texto (este poema, artigo, narracion...)

—  Suprimir todos os elementos superfluos (exemplos, anécdotas , descricidns...)

— Debe estar formulado con obxectividade, sen incluir comentarios persoais.

— Tampouco pode reproducir fragmentos ou expresions do texto.



— Empregar os conectores adecuados (famén, a continuacion, finalmente...)

4. ESQUEMA COAS IDEAS PRINCIPAIS E SECUNDARIAS: O contido ¢ o
mesmo que o do resumo (pois en ambos casos procedemos a recoller as ideas
fundamentais do texto) pero muda a maneira de expresalo. Debemos sublifialas e
redactalas na marxe do texto.

Formulanse expresando cada idea nun enunciado (frases simples e claras) e de
forma xerarquizada: as ideas principais aparecen con marxe normal, ¢ as secundarias,
debaixo das primeiras e con mais marxe. Cada idea non debe ocupar mais dunha lifia

Empregaremos un modelo numerado ou con guidns que nos permita diferenciar

claramente as ideas principais das secundarias. Evitarase o erro de establecer moitas
ideas con excesivas subdivisions, posto que este esquema debe permitirnos captar a

simple vista o que quere transmitir o texto.

Modelo de esquema : 1. Idea principal
1.1. Idea secundaria
1.2. Idea secundaria

2. Idea principal

2.1. Idea secundaria

1. ESTRUTURA: Calquera texto debe presentar as ideas ben estruturadas, en partes
que podemos apreciar doadamente (a propia disposicion en paragrafos pode axudarnos)

pero tamén depende do tipo de textos:

e Estrutura dos textos narrativos (literarios ou non). Adoita ter 3 partes:
— Introducién: presentacion do tema, personaxes, espazos...

— Desenvolvemento: desenvélvese o suceso que lle crea un conflito aos
personaxes (un problema que hai que resolver, un asunto que aclarar...)
— Desenlace: producese a resolucion do conflito.
e Estrutura dos textos argumentativos (defenden unha idea mediante
argumentos, coa finalidade de convencer ao receptor).

— Presentacion da tese ou idea que se pretende defender ou rexeitar.



— Corpo argumentativo: presentacion con orde e claridade dos diferentes
argumentos ou razoamentos que apoian e defenden a tese.

— Conclusion. Reafirma a tese da que se parte. Soe ser unha sintese da
demostracion feita no apartado anterior, destacando o razoamento que se
considera mais convincente.

e Estrutura dos textos expositivos (Transmiten informacion sobre un tema de
maneira obxectiva). Acostuman presentar 3 partes:
- Presentacién do tema.
- Desenvolvemento da explicacion ou exposicion.
- Conclusion, resumo ou consecuencias do exposto (non sempre aparece)
Unha férmula para indicar a estrutura dun texto pode ser a seguinte:
1°- Indicamos as partes ou apartados en que podemos dividir o texto de forma clara e
breve, por exemplo: “Podemos estruturar o texto en tres partes ben definidas tendo en
conta o contido”
2°- Sinalamos cada un dos apartados, indicando entre parénteses os paragrafos, as lifas
Ou 08 Versos en que aparecen, € expresamos brevemente o contido de cada un. Exemplo:
Presentacion da tese (linal-3)
Argumentacion (lifia 4 a 10)

Conclusion (lina 11 e 12)

2. Significado de palabras ou expresions: normalmente preguntase o significado das
palabras no contexto en que aparecen (non se valora outro). Non se esixe unha
definicion lexicografica rigorosa, senon a demostracion de que se cofiece ese significado
e a capacidade de exprésalo correctamente. Non son validas as respostas s6 con

sinénimos ou a traducion a outra lingua. Procedemos asi:

1. Sublifiamos a palabra ou expresion.
2. Indicamos, entre parénteses, a categoria: s./v./adx./adv./conx./pronome

3. Definimos brevemente os trazos semanticos distintivos.

Segundo a clase de palabra, seran de utilidade as seguintes formulas de definicion:



e Substantivos: podese iniciar a definicion cun hiperénimo ou termo de
significado xenérico no que se inclue o termo definido: persoa, animal,
obxecto, sentimento, actitude, substancia, virtude, calidade,

situacion, habilidade... Posteriormente, indicanse as suas caracteristicas mais

representativas: utilidade, orixe, cor, forma, tamario...

e Adxectivos: formulas Utiles para definir un adxectivo son, entre outras: que +
verbo do que deriva, dise de..., aplicase a..., pertencente ou relativo a...,

e Verbos: unha maneira de definilos ¢ empregar unha forma verbal sindnima e
detallar algo mais o seu significado.

e Adverbios: podese recorrer as formulas:en..., con..., de maneira
II. PREGUNTA 3 : COMENTARIO CRITICO
Consiste en expresar de forma clara e ben organizada unha valoracion argumentada
sobre o tema do texto, dalgunha cuestion concreta expresada nel ou relacionada co
mesmo (¢ dicir, tratase de expor a nosa opinidbn empregando argumentos que a

defendan)
1. Criterios de valoracion:

Pidese un texto cunha de 200 a 250 palabras (20- 25 lifas). Os tres puntos dividense

tres tramos de 1 punto cada un, do seguinte xeito:

1. Construcidn textual. Valorase:

a) A capacidade critica: demostrar os propios cofiecementos € opinions e a
capacidade de razoar usando argumentos e informacién pertinente, fuxindo
dos tdpicos e estereotipos, asi coma da “orixinalidade” gratuita.

b) Coherencia do discurso: construir enunciados sucesivos con continuidade
tematica e progresion informativa, sen contradicions.

¢) Organizacion da informacion: expresar as ideas de xeito organizado, ben
estruturada en paragrafos e cun uso correcto dos conectores textuais.

2. Adecuacién léxico -gramatical. Construcion de textos adecuados & situacion

comunicativa formal en que se producen e un apropiado manexo dos rexistros da lingua,
tanto na escolla do 1éxico coma nas construcions gramaticais. Débense evitar os trazos

propios da oralidade e dos textos espontaneos e non planificados.

3. Correccidn ortografica e gramatical. Valorase o correcto dominio da norma estandar:

ortografia, signos de puntuacion, morfoloxia e sintaxe.

Para a redacciéon do comentario critico debemos proceder asi :

— Realizar a lectura, o sublifado das ideas mais importantes ¢ identificar o

tema.
— Decidir a tese ou opinion que imos defender .

— Pensar os argumentos que empregaremos: ideas ou razéns que apoien a

nosa tese e refuten os argumentos contrarios & mesma.

— Redactar un esquema-borrador coas ideas que imos expofier (poucas,

sensatas, fundamentadas, razoadas e claras)

— Redaccion definitiva do texto segundo a seguinte estrutura:

Estrutura do comentario critico. E recomendable que o texto presente 3 partes:

1. Introducion (1° paragrafo). Podemos incluir aqui dous elementos:
a) Facer referencia, se procede, ao texto do exame, recollendo a idea principal e
incluindo algunha valoracion sobre a importancia, actualidade, orixinalidade ou
enfoque co que se trata o tema; manifestar o noso acordo ou desacordo coas
ideas expresadas no texto.
b) Expresar as ideas ou tese que imos defender: desde o meu punto de vista,
segundo o meu modo de ver, penso/ opino, considero que, (non) estou de

acordo con...

2. Desenvolvemento ou corpo argumentativo. Tratase de expofier con claridade e
correccion as nosas ideas e opinions, defendéndoas con argumentos ordenados
usando os marcadores textuais adecuados. Coémpre evitar as contradicions, as
repeticions e as afirmacions non razoadas, repetir as ideas do texto (tratase de expofier as
nosas), insistir nunha Unica idea, apartarnos do tema ou do aspecto concreto que se
pregunta.

3. Conclusion. Sintetizamos os argumentos mais importantes ou resumimos a
esencia do exposto. Convén meditala con atencién porque configura a impresion

xeral do comentario.

Unha formula posible para expresala pode ser: En conclusion, atendendo aos

argumentos expostos (...) podemos reafirmar a idea de que...

A conclusion pode incluir unha proposta: En vista disto, é conveniente, ¢ necesario,
débese...

Na defensa da tese convén combinar distintos tipos de argumentos:

e Argumentos de coiiecemento xeral: tratase de afirmacioéns ou ideas amplamente

aceptadas na sociedade e non discutidas por considerarense de sentido comun:



Debemos ser respectuosos cos rios porque a auga é imprescindible para a

vida.

Argumentos de autoridade: baséanse na opinion de persoas ou institucions

expertas no tema.

Segundo a RAG, o alumnado de secundaria mellorou a expresion escrita

en galego pero non a oral.

Argumentos de datos: ofrecen datos, cifras e porcentaxes que dan rigor 4 tese:

A venda de discos non ten futuro: a sua venda diminuiu un 60% nos

ultimos anos.

Argumentos de feito: son probas demostrables ou sucesos realmente ocorridos, que

se poden comprobar.

A contaminacion dana gravemente a saude, de forma que nas cidades mais

contaminadas aumentaron as enfermidades respiratorias.

Argumentos de analoxia ou semellanza: establecen unha comparacion da idea que

queremos demostrar usando outra parecida.

Deberia estar prohibido fumar mentres se conduce, xa que é tan perigoso

coma usar o mobil.

Argumentos de exemplos: baséanse en casos concretos que serven como exemplo

do que se quere defender.

A maioria dos paises desenvolvidos aproveitan os residuos. Asi, en
Alemarnia e Xapon reciclan desde hai anos e fabrican obxectos a partir do

material usado.

Argumentos causa-efecto: amosan as causas ou as consecuencias dunha afirmacion

anterior.

Non se deben tomar medicamentos sen receita porque afectan

negativamente d saude.

Argumentos éticos: empréganse crenzas ¢Eticas aceptadas pola maioria para

xustificar unha opinion.

Todos os seres humanos deben estar protexidos pola lei porque todos terien
o mesmo valor e a mesma dignidade, independentemente de sua cor, raza

ou sexo.



e Argumentos de tradicion: o peso da tradicion pode servir para defender unha idea.

As festas tradicionais deben respectarse porque se verien celebrando desde

tempos ancestrais.

e Argumentos de experiencia persoal: empréganse as propias experiencias para

apoiar a tese.

Alguns bancos usan publicidade enganosa para atraer clientes. Eu podo

afirmar que me sentin estafada cando...

Argumentos de xustiza: o que ¢ xusto debe prevalecer sobre o que ¢ inxusto.

As mulleres deben garnar o mesmo ca os homes cando realicen o mesmo

traballo.
e Argumentos legais: Acodese ao disposto na lexislacion.

Usar cinto diminue as mortes en accidentes, razon pola que as normas de

trdfico obrigan a usalo en todos os asentos.
e Argumentos de utilidade: baséase na idea de que o util ¢ preferible ao que non o
é.
E importante ter un bo ambiente laboral porque mellora a produtividade.
e Argumentos de progreso: o orixinal e o novidoso valorase fronte ao tradicional.

O matrimonio de persoas do mesmo sexo supuxo un claro avance na

igualdade das persoas.
e Argumentos de satde: valorase o saudable fronte ao prexudicial.

Debemos practicar deporte habitualmente para manter un bo estado fisico e
mental
e Argumentos econémicos: a cuestion economica pode xustificar moitas ideas.
A chegada de inmigrantes pode ser positiva porque temos unha poboacion
moi envellecida.
e Argumentos hedonistas: xustificamos unha idea polo topico da necesidade de
vivir a vida.
E necesario aproveitar ao maximo a xuventude porque dura moi pouco.
e Argumentos emotivos: preténdese provocar a empatia do receptor ou sentimentos
como medo, rexeitamento, compaixon, simpatia... Non son moi valorados

A doazon de organos é fundamental posto que ninguén esta libre de

necesitar un transplante.



» Debemos evitar sempre: argumentos ofensivos, de xeneralizacion ou baseados en
prexuizos.

OS CONECTORES

Os conectores, enlaces ou marcadores textuais son unha serie aberta e heteroxénea de

particulas lingiiisticas (adverbios, conxuncidns, locucidons adverbiais ou conxuntivas...)

que serven para indicar as relacions entre as ideas dun texto e organizar as partes do

mesmo e non tefien funcion sintctica. O nimero de conectores ¢ moi amplo. A

continuacion indicamos 0s mais comuns coas suas respectivas funcions:

e Introducion: en principio, para comezar, antes de nada...

e Organizacion: primeiro, en primeiro lugar, primeiramente, en segundo
lugar, a continuacion, posteriormente...

e Peche: finalmente, por ultimo, para rematar ...

e Conclusion: en conclusion, en definitiva, en resumo...

e Continuacion: pois ben, neste sentido, enton...

e Tematizadores: canto a, a propdsito de, a respecto de ...

e Distribucion: por un lado, por outro; dunha banda, doutra...

e Aditivos: ademais, e, incluso, do mesmo xeito, tamén, despois, igualmente,
por outra banda...

e Contraste: pola contra, non obstante, pero, mais, con todo, agora ben, asi
e todo, por outra banda...

e Semellanza: de modo semellante, de igual maneira, igualmente, de
xeito similar...

e Explicacion: isto ¢, é dicir, ou sexa, noutras palabras...

e Certeza: de feito, evidentemente. ..

e Causa e consecuencia: polo tanto, por conseguinte, en consecuencia,
daquela, pormor de, asi, enton, pois, xa que logo, por iso, de xeito que, asi

que...

e Espazo-temporais: por riba, antes, mentres que, mentres tanto, de supeto,

mdis tarde, despois, deseguido, sempre que, asi que...

